
Ղեկավարվելով «Լիցենզավորման մասին» Հայաստանի Հանրա​պե​տու​թյան օրենքի                 43-րդ հոդվածով հաստատված աղյուսակի 17-րդ բաժնի 2-րդ և 3-րդ կետերով, Հայաuտանի Հանրապետության կառավարությունը    ո ր ո շ ո ւ մ է.
 1. Հայաuտանի Հանրապետության կառավարության 2009 թվականի հուլիսի 2-ի «Քաղաքաշինության բնագավառում շենքերի և շինությունների տեխնիկական վիճակի հետազննության գործունեության լիցենզավորման կարգը և լիցենզիայի ձևը հաստատելու մասին» N 774-Ն որոշման 1-ին կետի 1-ին ենթակետով հաստատված կարգի 3-րդ կետը շարադրել նոր խմբագրությամբ.

 «3. Շենքերի և շինությունների տեխնիկական վիճակի հետազննության գործունեության լիցենզիան և լիցենզիային կից ներդիրները տրամադրում է Հայաստանի Հանրապետության քաղաքաշինության նախարարությունը (այսուհետ՝ լիցենզավորող մարմին):»: 
2. Հայաuտանի Հանրապետության կառավարության 2009 թվականի հուլիսի 2-ի «Քաղաքաշինության բնագավառում ինժեներական հետազննման գործունեության լիցենզավորման կարգը և լիցենզիայի ձևը հաստատելու մասին» N 788-Ն որոշման 1-ին կետի 1-ին ենթակետով հաստատված կարգի 3-րդ կետը շարադրել նոր խմբագրությամբ. 

«3. Ինժեներական հետազննման գործունեության լիցենզիան և լիցենզիային կից ներդիրները տրամադրում է Հայաստանի Հանրապետության քաղաքաշինության նախարարությունը (այսուհետ՝ լիցենզավորող մարմին):»:
3. Հայաuտանի Հանրապետության կառավարության 2009 թվականի հուլիսի 2-ի «Քաղաքաշինության բնագավառում շինարարության որակի տեխնիկական հսկողության (բացառությամբ շինարարության թույլտվություն չպահանջող աշխատանքների) գործունեության լիցենզավորման կարգը և լիցենզիայի ձևը հաստատելու մասին» N 775-Ն որոշման մեջ կատարել հետևյալ փոփոխությունն ու լրացումները. 
1) որոշման վերնագրում, որոշման 1-ին կետի 3-րդ ենթակետում, որոշման 1-ին կետի 1-ին ենթակետով հաստատված կարգի վերնագրում, կարգի 1-ին, 2-րդ, 3-րդ, 5-րդ, 9.2-րդ, 15-րդ և 18-րդ կետերում, 1-ին հավելվածի 2, 5, 6 ձևերում, որոշման 1-ին կետի 2-րդ ենթակետով հաստատված 2-րդ հավելվածի լիցենզիայի ձևում թույլտվություն չպահանջող աշխատանքների բառերից հետո լրացնել և Լիցենզավորման մասին ՀՀ օրենքի 43-րդ հոդվածով հաստատված աղյուսակի 17-րդ բաժնի 3-րդ կետում նախատեսված այլ դեպքերի բառերը:
2) որոշման 1-ին կետի 1-ին ենթակետով հաստատված կարգի 4-րդ կետը շարադրել նոր խմբագրությամբ.
«4. Շինարարության որակի տեխնիկական հսկողության գործունեության լիցենզիան և լիցենզիային կից ներդիրը (ներդիրները) տրամադրում է Հայաստանի Հանրապետության քաղաքաշինության նախարարությունը (այսուհետ՝ լիցենզավորող մարմին):»: 
4. Հայաuտանի Հանրապետության կառավարության 2009 թվականի հուլիսի 2-ի «Քաղաքաշինության բնագավառում շինարարության իրականացման (բացառությամբ շինարարության թույլտվություն չպահանջող աշխատանքների) գործունեության լիցենզավորման կարգը և լիցենզիայի ձևը հաստատելու մասին» N 777-Ն որոշման մեջ կատարել հետևյալ փոփոխությունն ու լրացումները. 
1)որոշման վերնագրում, որոշման 1-ին կետի 1-ին,  2-րդ և 3-րդ ենթակետերում, որոշման 1-ին կետի 1-ին ենթակետով հաստատված կարգի վերնագրում, կարգի 1-ին, 2-րդ, 3-րդ, 5-րդ, 8-րդ, 14-րդ և 17-րդ կետերում, 1-ին հավելվածի 1, 2, 5, 6 ձևերում, որոշման 1-ին կետի 2-րդ ենթակետով հաստատված 2-րդ հավելվածի լիցենզիայի ձևում թույլտվություն չպահանջող աշխատանքների բառերից հետո լրացնել և Լիցենզավորման մասին ՀՀ օրենքի 43-րդ հոդվածով հաստատված աղյուսակի 17-րդ բաժնի 2-րդ  կետում նախատեսված այլ դեպքերի բառերը:
2) որոշման 1-ին կետի 1-ին ենթակետով հաստատված կարգի 4-րդ կետը շարադրել նոր խմբագրությամբ.
«4. Շինարարության իրականացման գործունեության լիցենզիան և լիցենզիային կից ներդիրը (ներդիրները) տրամադրում է Հայաստանի Հանրապետության քաղաքաշինության նախարարությունը (այսուհետ՝ լիցենզավորող մարմին):»: 
5. Սույն որոշումն ուժի մեջ է մտնում 2016 թվականի մայիսի 25- ին, բացառությամբ սույն որոշման 3-րդ և 4-րդ կետերի 1-ին ենթակետերի, որոնք ուժի մեջ են մտնում պաշտոնական հրապարակմանը հաջորդող օրվանից:
ՀՀ քաղաքաշինության նախարար                              Նարեկ Սարգսյան
ՀԻՄՆԱՎՈՐՈՒՄ

	1. Անհրաժեշտությունը

      Հաշվի առնելով «Լիցենզավորման մասին» ՀՀ օրենքում կատարված փոփոխությունները՝ լիցենզավորման ընթացակարգի հետ կապված, և լրացումները, մասնավորապես՝ օրենքի 43-րդ հոդվածով հաստատված աղյուսակի 17-րդ կետի                2-րդ և 3-րդ ենթակետերում կատարված (բացառությամբ շինարարության թույլտվություն չպահանջող աշխատանքների, համապատասխան նպատակի համար նախատեսված հողամասի տարածքում ոչ ձեռնարկատիրական նպատակով սեփականատիրոջ կողմից կառուցվող` 300 քառ. մ ընդհանուր մակերեսը չգերազանցող` մինչև երկու վերգետնյա ու մեկ ստորգետնյա հարկ ունեցող անհատական բնակելի տների, հաստատված բազմակի օգտագործման օրինակելի նախագծերով կառուցվող օբյեկտների, 150 քառ. մ ընդհանուր մակերեսը չգերազանցող օժանդակ շինությունների, 50 քառ. մ ընդհանուր մակերեսը չգերազանցող ավտոտնակների, 1000 քառ. մ ընդհանուր մակերեսը չգերազանցող ջերմոցների, 500 քառ. մ ընդհանուր մակերեսը չգերազանցող գյուղատնտեսական արտադրական նշանակության ոչ հիմնական շինությունների և 100 քառ. մ ընդհանուր մակերեսը չգերազանցող հասարակական նշանակության ոչ հիմնական շինությունների) լրացումները, անհրաժեշտություն է առաջացել համապատասխան փոփոխություններ կատարել նաև գործող վերը նշված կարգերում` «Լիցենզավորման մասին» ՀՀ օրենքի  դրույթներին համապատասխանեցնելու նպատակով:


	2. Ընթացիկ իրավիճակը և խնդիրները

     ««Լիցենզավորման մասին» Հայաստանի Հանրա​պե​տու​թյան օրենքում փոփոխություններ կատարելու մասին» Հայաստանի Հանրապետության ՀՕ-121-Ն օրենքի համաձայն «Լիցենզավորման մասին» ՀՀ օրենքում կատարվել են փոփոխություններ: Այդ փոփոխությունները վերաբերում են լիցենզավորման ընթացակարգին: Մինչ փոփոխությունները լիցենզավորումը կատարվում էր պարզ կամ բարդ ընթացակարգով, իսկ քաղաքաշինության բնագավառի լիցենզիաները համարվում էին բարդ ընթացակարգով տրվող լիցենզիաներ: Այդ տարանջատումը հանվել է վերը նշված օրենքի համաձայն, և Լիցենզավորման մասին ՀՀ օրենքով նախատեսված լիցենզիաների լիցենզավորման հարաբերությունները կարգավորվում են միայն օրենքով և լիցենզավորման կարգերով: Սույն օրենքն ընդունվել է 2015 թվականի նոյեմբերի 13-ին, ՀՀ Նախագահի կողմից ստորագրվել է 2015 թվականի նոյեմբերի 24-ին, իսկ այն դրույթները, որոնք հիմք են հանդիսացել սույն կարգերում փոփոխություն կատարելու՝ ուժի մեջ կմտնեն 2016 թվականի մայիսի 25- ին:
     ««Լիցենզավորման մասին» Հայաստանի Հանրա​պե​տու​թյան օրենքում լրացումներ կատարելու մասին» Հայաստանի Հանրապետության ՀՕ-175-Ն օրենքի համաձայն, որը ուժի մեջ է մտել 2016 թվականի հունվարի 9-ից, հնարավոր է համապատասխան նպատակի համար նախատեսված հողամասի տարածքում ոչ ձեռնարկատիրական նպատակով սեփականատիրոջ կողմից կառուցել փոքր մակերես ունեցող շինություններ՝ առանց համապատասխան լիցենզիա ունենալու: 
       Ուստի «Լիցենզավորման մասին» Հայաստանի Հանրա​պե​տու​թյան օրենքի 43-րդ հոդվածով հաստատված աղյուսակի 17-րդ կետի 2-րդ և 3-րդ ենթակետերի և Լիցենզավորման մասին Հայաստանի Հանրապետության օրենքում փոփոխություններ կատարելու մասին Հայաստանի Հանրապետության ՀՕ-121-Ն օրենքի 1-ին հոդվածի 3-րդ մասի պահանջների կատարման նպատակով անհրաժեշտ է նմանատիպ փոփոխություններ կատարել նաև կարգերում՝ օրենքի դրույթներին համապատասխանեցնելու նպատակով: 



	3. Կարգավորման նպատակը և բնույթը

Նախագծի մշակումը հետապնդում է մեկ նպատակ, այն է` իրավական հիմք ստեղծել Լիցենզավորման մասին ՀՀ օրենքում կատարված փոփոխությունների և լրացումների կիրարկումն ապահովելու համար:


	4. Նախագծի մշակման գործընթացում ներգրավված ինստիտուտները և անձինք

 Նախագիծը մշակվել է ՀՀ քաղաքաշինության նախարարության կողմից: 


	5. Ակնկալվող արդյունքը

Իրավական ակտերում համապատասխան փոփոխություններ և լրացումներ կատարելու դեպքում դրանք կհամարվեն լիարժեք կիրառելի և հնարավորություն կտան միևնույն նպատակի համար օգտագործել օրենքը և կարգերը՝ լիարժեք համապատասխանությամբ, ինչպես նաև համապատասխան նպատակի համար նախատեսված հողամասի տարածքում ոչ ձեռնարկատիրական նպատակով սեփականատիրոջ կողմից կառուցել փոքր մակերես ունեցող շինություններ՝ առանց համապատասխան լիցենզիա ունենալու:
ՀՀ քաղաքաշինության նախարար                              Նարեկ Սարգսյան
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ 
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի և եկամուտների փոփոխություն չի առաջանում:

ՀՀ քաղաքաշինության նախարար                              Նարեկ Սարգսյան

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտություն չի նախատեսվում: 
2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:
ՀՀ քաղաքաշինության նախարար                              Նարեկ Սարգսյան
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ 
ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը.

Միջոցառումների ցանկով հաստատված իրավական ակտի նախագիծը կմշակվի և կտեղադրվի ՀՀ քաղաքաշինության նախարարության պաշտոնական կայքում /www.minurban.am/:


ՀՀ քաղաքաշինության նախարար                              Նարեկ Սարգսյան
